ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______»  2021 թվական N ____Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 13-Ի N770-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի  Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության կառավարության 2021 թվականի մայիսի 13-ի «Պետական գույքն օտարելու մասին» N770-Ա որոշման (այսուհետ՝ Որոշում) մեջ կատարել հետևյալ փոփոխությունները.
1) Որոշման 3-րդ կետի 1)-ին ենթակետում «մեկամսյա» բառը փոխարինել «եռամսյա» բառով։
2) Որոշման 3-րդ կետի 3)-րդ ենթակետում «մեկամսյա» բառը փոխարինել «տասնօրյա» բառով։
3) Որոշման 3-րդ կետի 5)-րդ ենթակետում «երկամսյա ժամկետում» բառերը փոխարինել «30 օրվա ընթացքում» բառերով։
							

ՀԻՄՆԱՎՈՐՈՒՄ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 13-Ի N770-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

ՀՀ կառավարության կողմից 2021 թվականի մայիսի 13-ին ընդունվել է «Պետական գույքն օտարելու մասին» թիվ 770-Ա որոշումը, որի համաձայն նախատեսվում է ՀՀ ՏԿԵՆ Պետական գույքի կառավարման կոմիտեին ամրացված, պետական սեփականություն հանդիսացող Երևան քաղաքի Մաշտոցի պողոտա N9 շենք  N 32  և Ազատամարտիկների պողոտա 82/2 շենք, 1 շինություն հասցեներում գտնվող 2 անվանում անշարժ գույքն օտարել դասական աճուրդով։
Միաժամանակ 15.04.2021թ. ՀՀ կառավարության կողմից ընդունվել է «Պետական սեփականություն հանդիսացող և պետական ոչ առևտրային կազմակերպությունների սեփականությունը հանդիսացող գույքի օտարման (վաճառքի), օտարման (վաճառքի) մրցույթի և աճուրդի կազմակերպման ու անցկացման կարգերը սահմանելու և Հայաստանի Հանրապետության կառավարության 2003 թվականի հունիսի 13-ի N882-Ն որոշումն ուժը կորցրած ճանաչելու մասին» թիվ 587-Ն որոշումը։ Նշված որոշման Հավելված N4-ով հաստատված կարգի 26-րդ կետով սահմանվել է, որ աճուրդում հաղթող ճանաչված անձն արձանագրությունը ստորագրելու օրվանից 10 օրվա ընթացքում պարտավոր է վճարել լոտի գինը ՀՀ պետական բյուջեի համապատասխան հաշվին, իսկ նույն կարգի 47-րդ կետով գնորդի հետ լիազոր մարմնի կողմից պայմանագրի կնքման համար սահմանվել է 30-օրյա ժամկետ։
Հաշվի առնելով վերոգրյալը՝ անհրաժեշտություն է առաջացել ՀՀ կառավարության 15.04.2021թ. թիվ 587-Ն որոշմամբ հաստատված կարգից բխող, գույքի արժեքի վճարման և պայմանագրի կնքման ժամկետներին վերաբերող համապատասխան փոփոխություններ կատարել ՀՀ կառավարության 13.05.2021թ. թիվ 770-Ա որոշման մեջ։ Նախագծում ներառվել է նաև դրույթ, համաձայն որի աճուրդի կազմակերպման ժամկետը ևս նախատեսվում է երկարացնել։
 «Հայաստանի Հանրապետության կառավարության 2021 թվականի մայիսի 13-ի N770-Ա որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման արդյունքում Հայաստանի Հանրապետության պետական բյուջեում ծախսերի կամ եկամուտների էական ավելացում կամ նվազեցում չի առաջանա։










































ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 13-Ի N770-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ տարածքային կառավարման և ենթակառուցվածքների նախարարություն
	24.05.21թ.

	
	N ՍՊ/21.1/12951-2021

	       Սահմանված կարգով ընթացք տալ։
	 

	     2. ՀՀ ֆինանսների նախարարություն
	02.06.21թ.

	
	N 01/11-1/8367-2021

	      Դիտողություններ և առաջարկություններ չունի։
	 

	    3. Վարչապետի աշխատակազմի Իրավաբանական վարչություն
	16.06.2021թ.

	
	  N 02/16.3/19913-2021

	Նախագծով առաջարկվում է ՀՀ կառավարության 2021 թվականի մայիսի 13-ի N 770-Ա որոշման (այսուհետ՝ Որոշում) մեջ աճուրդում հաղթող ճանաչված գնորդի կողմից վճարումն իրականացնելու և գնորդի հետ լիազոր մարմնի կողմից պայմանագրի կնքման ժամկետները փոփոխել՝ համապատասխանեցնելով ՀՀ կառավարության 2021 թվականի ապրիլի 15-ի N 587-Ն որոշմամբ հաստատված կարգից բխող գույքի արժեքի վճարման և պայմանագրի կնքման ժամկետներին: Սակայն հարկ է նշել, որ Որոշումն ուժի մեջ է մտել 14.05.2021թ.-ին, ինչից ենթադրվում է, որ կոմիտեի պաշտոնական և www.azdarar.am կայքերում արդեն իսկ տեղադրվել են աճուրդի անցկացման պայմանների, այդ թվում՝ գնորդի կողմից վճարումների կատարման և պայմանագրի կնքման մասին տեղեկությունները, այդ պարագայում առաջարկվող փոփոխությունը պարզաբանման կարիք ունի:

	[bookmark: _GoBack]Ընդունվել է մասամբ։
Պետական գույքի կառավարման կոմիտեի կողմից ՀՀ կառավարության 13.05.2021թ. թիվ 770-Ա որոշման հավելվածում ներառված անշարժ գույքի աճուրդի վերաբերյալ հայտարարությունը չի հրապարակվել Կոմիտեի պաշտոնական և www.azdarar.am կայքերում, քանի որ այն նախատեսվում էր հրապարակել միայն ներկայացված նախագծով առաջարկվող փոփոխություններից և ժամկետների ճշգրտումից հետո։ Միաժամանակ նախագիծը խմբագրվել է և նախագծում ներառվել է դրույթ, համաձայն որի աճուրդի կազմակերպման ժամկետը ևս նախատեսվում է երկարացնել։



